
Esta regueifa que canto,

voulla gañar a Lucía;

Khaula é o nome eu

e veño de Andalucía.

Podes vir de onde queiras

pero non me vas gañar,

non veño de Andalucía

pero vouche contestar.

Ti dis que non gañarei

pero quero ver que pasa;

esta regueifa en galego,

prepareina xa na casa.

Voulle poñer fin a esto

cun verso ben preparado.

Este é o definitivo,

con isto está acabado.

Vouvos falar de Sarai,

esta que teño diante,

gústalle moito cantar

pero non é elegante.

Non serei moi elegante

pero teño o meu aquel,

podo ser extravagante

pero así quero ser.

Onte déronme un anel

e pedíronme a man;

posto que eu vou casar,

vénme á voda a cantar.

Na voda non vou cantar.

Se me paso por alí,

máis ben vou sabichear

e a rirme ben de ti.

